
ᒥᔅᑕ ᓯᐅᓴᒃ-ᒧᑦ, 
 
ᑎᑎᕋᖅᑐᖓ ᐃᓕᖕᓄᑦ ᐃᓱᒫᓘᑕᐅᓂᖏᓐᓄᑦ ᐃᓚᓕᐅᑎᔭᐅᔪᒪᔪᑦ Thorny Skate ᐃᖃᓗᐃᑦ ᒪᓕᒐᕐᒧᑦ 1 
ᐊᑐᕆᐊᖃᖅᑐᖅ 1 ᐃᓗᐊᓂᑦ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ ᐆᒪᔪᓄᑦ ᐃᓱᒫᓘᑕᐅᔪᓄᑦ. Thorny 
Skate ᖃᐅᔨᓴᖅᑕᐅᓯᒪᔪᑦ ᑲᑎᒪᔨᕋᓛᑦ ᓄᖑᓕᖅᑐᓄᑦ ᐆᒪᔪᓄᑦ ᑲᓇᑕᒥ ᐃᓱᒫᓗᑕᐅᓕᖅᑐᑦ.  
 
ᐅᖃᐅᑎᔭᐅᕗᓯ ᒥᓂᔅᑕ ᐃᖃᓗᓕᕆᔨᒃᑯᑦ, ᐃᒪᕕᓕᕆᔨᒃᑯᑦ ᐊᒻᒪᓗ ᑲᓇᑕ ᓯᑯᓯᐅᑎᑦ ᐅᒥᐊᕐᔪᐊᑦ, ᒥᓂᔅᑕ 
ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᑲᓇᑕ ᐃᓱᒪᒋᔭᐅᓕᖅᑐᑦ ᐊᑐᓕᖁᔭᓕᐅᕈᒪᓪᓗᑎᒃ 
ᒐᕗᓄ ᑲᑎᒪᔨᓄᑦ ᑕᐃᒫᒃ ᑖᒃᑯᐊ ᐆᒪᔪᑦ ᐃᓚᓕᐅᑎᔭᐅᓗᑎᒃ ᐃᓱᒫᓘᑕᐅᓂᖏᓐᓄᑦ ᒪᓕᒐᖅ 1 ᑖᒃᑯᓇᓂ ᐆᒪᔪᑦ 
ᐃᓅᓴᒡᓕᓗᐊᖁᓇᒋᑦ ᐱᖁᔭᖅ. ᐅᕙᖓ ᑕᐃᒪᐃᒻᒪᑦ ᑎᑎᕋᖅᐳᖓ ᑐᒃᓯᕋᖅᖢᑕ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᓐᓄᑦ ᐃᓱᒪᓕᐅᕆᖁᓪᓗᒋᑦ ᐅᑯᐊ ᐃᓚᓕᐅᑎᔭᐅᔪᓐᓇᕐᒪᖔᑕ ᐱᔭᐅᔭᕆᐊᖃᕈᓐᓃᖅᑐᓄᑦ, ᒪᓕᒃᖢᒋᑦ 
ᓄᓇᕗᑦ ᐊᖏᕈᑎᑦ, ᐃᓚᖏ 5.2.34(f) ᐊᒻᒪᓗ 5.3.16. ᑎᑎᖃᓂᒃ ᐊᐅᓪᓚᕐᑎᑦᑎᖕᒥᔪᒍᑦ ᐃᓱᒪᓕᐅᕆᖁᔨᓪᓗᑕ 
ᑖᒃᑯᓄᖓ ᓄᓇᕕᒻᒥ ᐊᕕᒃᑐᖅᓯᒪᔪᖏᓐᓄᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᒪᓕᒃᖢᒋᑦ ᓄᓇᕕᒃ ᐃᓄᐃᑦ 
ᓄᓇᑖᕈᑎᖏᑦ ᐊᖏᕈᑎᑦ.  
 
ᐃᑲᔪᕐᓗᒍ ᑖᓐᓇ ᐃᓱᒪᓕᐊᕆᓂᐊᖅᑕᑦᓯᓐᓄᑦ, ᐊᑏ ᑕᕝᕙᓂ ᐊᑕᔪᖅ “ᐊᑐᐃᓐᓇᐅᔪᑦ ᑐᓴᒐᒃᓴᑦ” ᑲᑎᖓᕗᑦ, 
ᑎᑎᕋᖅᑕᖏᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ. ᐅᑯᐊ ᑲᑎᖓᔪᑦ ᐃᓚᖃᖅᑐᑦ ᑐᓴᒐᒃᓴᓂᒃ 
ᐱᔾᔪᑎᒋᓪᓗᒋᑦ ᑖᒃᑯᐊ ᐃᖃᓗᐃᑦ, ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ, ᐊᒻᒪᓗ ᓇᐃᓈᖅᓯᒪᔪᖅ 
ᑐᑭᓯᖃᑎᒌᒐᓱᒃᑎᓪᓗᑕ ᑭᐅᓯᔾᔪᑕᐅᓚᐅᖅᑐᖅ ᑲᓇᑕᒥᐅᓂᑦ. 
 
ᐃᓚᒋᐊᕐᓗᒍᑦᑕᐅᖅ, ᐃᓚᒋᓪᓗᒍ ᐊᑐᕆᐊᖃᖅᑕᖏᑦ ᐊᑖᒍᑦ ᓄᓇᕗᑦ ᐊᖏᕈᑎᑦ ᐊᒻᒪᓗ ᓄᓇᕕᒻᒥ ᐃᓄᐃᑦ 
ᓄᓇᑖᕈᑎᑦ ᐊᖏᕈᑎᖏᑦ, ᒥᓂᔅᑕ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᑲᓇᑕ 
ᑭᐅᔭᕆᐊᖃᖅᑐᖅ ᐃᓗᐊᓂ 60 ᐅᓪᓗᐃᑦ ᑎᑎᕋᖅᑕᐅᓯᒪᓕᖅᑎᓪᓗᒋᑦ ᐃᓱᒪᓕᐊᖑᓯᒪᓕᕐᓗᑎᒃ ᐊᖏᖅᓯᒪᓗᑎᒃ 
ᑖᒃᑯᓇᖓᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕕᒻᒥ ᐊᕕᒃᑐᖅᓯᒪᔪᖏᓐᓄᑦ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ. ᑖᒃᑯᐊᖑᑎᓪᓗᒋᑦ ᒪᕐᕉᒃ ᑲᑎᒪᔩᒃ ᐃᓱᒪᓕᐊᕆᔪᓐᓇᕋᔭᓐᖏᑦᑐᑦ 
ᐊᑕᐅᑦᑎᒃᑯᑦ, ᐊᒻᒪᓗ ᒥᓂᔅᑕ ᐃᓱᒪᓕᐅᕆᔭᕆᐊᖃᖅᑐᖅ ᑕᒪᐃᓐᓂᒃ ᐊᑑᑎᖃᕐᓂᐊᕐᒪᑕ ᓯᕗᓂᐅᓂ 
ᑭᖑᓪᓕᖅᐹᖅᓯᐅᑎᒥᓄᑦ ᐊᑐᓕᖅᑕᐅᖁᔭᒥᓄᑦ ᐊᒻᒪᓗ ᑭᐅᓯᔾᔪᑎᒥᓄᑦ, ᐊᐱᕆᕗᒍᑦ ᐊᖏᖃᑎᒌᒡᓗᓯ 
ᐊᔾᔨᒌᓐᖏᓪᓗᑎᒃ ᐃᓱᓕᑦᑕᕐᕕᖏᑦ ᑕᐃᒪᓗ ᒥᓂᔅᑕ ᑭᐅᔭᕆᐊᖃᕐᕕᖏᓐᓄᑦ. ᑐᒃᓯᕋᖅᑐᒍᑦ ᐋᕿᒋᐊᕐᓗᒋᑦ 
ᐅᓪᓗᖏᑦ ᐃᓱᓕᕕᒃᓴᑦ ᒥᓂᔅᑕ ᐊᖏᖅᓯᕕᒃᓴᖓᓄᑦ ᐊᒻᒪᓗ ᐋᒃᑳᕐᕕᒃᓴᖓᓄᑦ ᑲᑎᒪᔨᑦ ᐃᓱᒪᓕᐊᖏᓐᓂᒃ  
120 ᐅᓪᓗᓂᒃ ᐱᔪᒪᔪᒍᑦ ᑕᒪᐃᓐᓂᑦ ᑲᑎᒪᔨᓂᑦ ᐃᓱᒪᓕᐊᖏᑦ ᐱᔭᐅᔪᑦ.  ᖃᐅᔨᑎᑦᑎᓂᐊᖅᐳᓯ ᑭᐅᓯᔾᔪᑎᑦᓯᓐᓂᒃ 
ᑕᒪᑐᒧᖓ ᑐᒃᓯᕋᖅᑐᒧᑦ ᑐᑭᓯᔪᒪᔪᒧᑦ ᐃᕐᖐᓐᓇᖅ ᐱᕕᖃᓕᑐᐊᕈᑦᓯ. 

ᐊᑏ ᐊᐅᓪᓚᖅᑎᓪᓗᒋᑦ ᑕᒪᕐᒥᒃ ᑭᐅᓯᔾᔪᑎᒋᔭᑎᑦ ᐊᔾᔨᒌᓐᖏᑦᑐᑦ ᒥᓂᔅᑕᓄᑦ ᑭᐅᓯᔾᔪᑎᒃᓴᐃᑦ ᐃᓱᓕᕕᖃᖅᑐᑦ, 
ᐊᒻᒪᓗ ᐃᓱᒪᓕᐊᕆᓂᐊᖅᑐᑦ ᐱᔾᔪᑎᒋᓪᓗᒍ ᑎᑎᕋᖅᑕᐅᓯᒪᒋᐊᖃᕐᒪᖔᑕ ᐃᓚᓕᐅᑎᓯᒪᓕᕐᓗᒋᑦ Thorny 
Skate ᐃᖃᓗᐃᑦ ᒪᓕᒐᖅ 1 ᑖᒃᑯᓇᓂ ᐆᒪᔪᑦ ᐃᓅᓴᒡᓕᓗᐊᖁᓇᒋᑦ ᐱᖁᔭᖅ ᐆᒪᔪᑦ ᐃᓱᒫᓘᑕᐅᓂᖏᓐᓄᑦ, ᐅᓇ 
ᒥᓂᔅᑕ ᓯᑏᕙᓐ ᒍᐃᐸᐅᑦ, ᒥᓂᔅᑕᖓ ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᐊᓯᕈᖅᑐᓄᑦ, 
ᐊᒻᒪᓗ ᑕᕐᕋᖓ ᐅᕙᓐᓄᑦ ᐊᒻᒪᓗ ᒥᔅ ᐃᐅᓚᓐ ᔪᓘ, ᑐᑭᒧᐊᒃᑎᖓᑦ ᐃᓚᓕᐅᑎᓯᒪᔪᓄᑦ ᐆᒪᔪᑦ 
ᐃᓅᓴᒡᓕᓗᐊᓕᖅᑐᓄᑦ 
(erin.groulx@dfo-mpo.gc.ca). 
 
ᖁᔭᓐᓇᒦᒃ ᑲᑎᒪᔨᑦ ᑲᔪᓯᔪᒥᒃ ᐃᓚᐅᖏᓐᓇᕐᒪᑕ ᓱᕈᖅᑕᐃᓕᑎᑦᑎᓂᕐᒧᑦ ᐆᒪᔪᓂᒃ ᐃᓅᓴᓗᐊᕆᔭᐅᓕᖅᑐᓄᑦ 
ᐊᑦᑕᕐᓇᖅᑐᒦᑦᑐᓄᑦ. 
 
ᑎᑎᕋᖅᑐᖅ, 

 
_______________________ 
ᓴᐃᕗᓚ ᒍᐃᓐ 
ᑲᓇᑕᒥ ᐆᒪᔪᓕᕆᔨᕐᔪᐊᒃᑯᑦ  
ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᐅᑉ ᐅᖂᓯᕙᓪᓕᐊᓂᖓᓄᑦ ᑲᓇᑕ  
 
 
ᑕᕐᕋᖓᓂ ᐱᑎᑕᐅᔪᑦ:  

 
ᓂᑰᓪ ᐳᓵᑦ  
ᐃᓇᖐᓯᒪᔪᖅ/ᑐᑭᒧᐊᒃᑎ ᑕᒪᐃᓐᓄᑦ, ᐆᒪᔪᓂᒃ ᐊᐅᓚᑦᑎᓂᕐᒧᑦ 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ  
 
ᐃᐅᓚᓐ ᔪᓘ 
ᑐᑭᒧᐊᒃᑎ, ᐊᐅᓚᑦᑎᓕᕐᒧᑦ ᐊᒻᒪᓗ ᐃᓅᓴᓗᐊᕆᔭᐅᓕᖅᑐᓄᑦ 
ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ  
 
 
 
 


